Thema: Dydd Santes Dwynwen
Mae Ppt wedi ei baratoi i gyd-fynd â’r gwasanaeth ond nid oes rhaid ei ddefnyddio. Cofiwch addasu’r iaith i siwtio’ch ardal/plant.
Sleid 1: 
Santes Dwynwen ydy nawddsant cariadon Cymru. Mae Dydd Santes Dwynwen ar yr 25ain o Fis Ionawr.

Sleid 2:

Roedd Dwynwen yn byw yng Nghymru amser maith yn ôl.

Sleid 3:

Y Brenin Brychan Brycheiniog oedd ei thad. 
Sleid 4:

Cwympodd Dwynwen mewn cariad â dyn o’r enw Maelon Dafodrill. 

Sleid 5:

Roedd Maelon Dafodrill eisiau priodi Dwynwen. 
Sleid 6:
Ond doedd Brychan Brycheiniog ddim yn fodlon. 
Sleid 7:
Dwedodd Maelon wrth Dwynwen am beidio gwrando ar ei thad. 
Sleid 8:
Dwedodd Maelon wrthi am redeg i ffwrdd gydag ef. Gwrthododd Dwynwen. 
Sleid 9:
Roedd hi’n ferch ufudd, ac roedd yn caru ei thad.
Sleid 10:
Gwylltiodd Maelon. Dwedodd bethau cas iawn wrth Dwynwen.

Sleid 11:
Roedd Dwynwen yn torri ei chalon. Rhedodd i’r goedwig am dawelwch.
Sleid 12:
Gweddïodd ar Dduw i roi cysur iddi. Yna cwympodd i gysgu yn nhawelwch y goedwig.
Sleid 13:
Mewn breuddwyd gwelodd angel yn dod a diod melys iddi. 
Sleid 14:
Teimlodd Dwynwen yn well yn syth ar ôl ei yfed.
Sleid 15:
Roedd hi eisiau i Maelon deimlo’n well hefyd. Ond trodd Maelon yn dalp o rew ar ôl yfed y diod melys.
Sleid 16:
O na! Gweddïodd Dwynwen am help. Daeth angel a rhoi 3 dymuniad iddi.
Sleid 17:
Yn gyntaf gofynnodd Dwynwen am ddadrewi Maelon.
Sleid 18:
Am bod ei chalon bron â thorri gofynnodd na fyddai hi byth yn cwympo mewn cariad eto.
Sleid 19:
Ac yn olaf gofynnodd y byddai pobl eraill yn gallu cwympo mewn cariad a chael hapusrwydd.

Sleid 20:
Treuliodd Dwynwen weddill ei bywyd yn gwasanaethu Duw.

Sleid 21:
Sefydlodd eglwys ar ynys fechan ger Sir Fôn, sy’n cael ei galw’n Ynys Llanddwyn ar ôl Dwynwen.
Sleid 22:
Roedd Dwynwen eisiau helpu pobl oedd yn drist,  a helpu pobl i brofi cariad yn eu bywydau. 

Sleid 23:
Roedd hi’n dweud wrthyn nhw am gariad Duw. 
Sleid 24:
Mae’r Beibl yn dysgu llawer am gariad Duw. Dyma rai adnodau sbesial am gariad o’r Beibl,

Ffrindiau annwyl, gadewch i ni garu'n gilydd, am fod cariad yn dod oddi wrth Dduw. Cariad ydy Duw. (1 Ioan 4: 7, 8b) 

Gweddïwn: Ein Tad, diolch mai Duw cariad wyt ti. Helpa ni i fod yn fwy tebyg i ti. Helpa ni i ddangos cariad at ein gilydd drwy fod yn gyfeillgar, yn garedig ac yn ofalus. Helpa ni i ddangos cariad at ein gilydd drwy barchu ein gilydd a bod yn ffrindiau. Dydy pawb ddim yn hawdd i’w caru, felly helpa ni i weddïo am y gallu i garu hyd yn oed ein gelynion, fel gwnaeth Iesu Grist. Amen.

